
ACTA  DA  SESIÓN CELEBRADA POLO PLENO DO CONCELLO O DÍA VINTE E 
UN DE MAIO DE 2025, CON CARÁCTER  ORDINARIO 

 
SRES. ASISTENTES: 
 
Presidente   D. CARLOS MARTÍNEZ CARILLO  
Concelleiros/as:  D.  MANUEL COSTA CERNEIRO 
   D.  JOSÉ MANUEL GONZÁLEZ COUTO   
   Dª. MARÍA SUSANA GARCÍA LEMA 
   Dª. DIANA VARELA BARREIRO 
   D. ENRIQUE VÁZQUEZ MARTÍNEZ 
   D. JUAN MANUEL CERNADAS MÉNDEZ   
   D. JOSÉ CALDELAS GONZÁLEZ 
   D. XOSÉ ANTÓN POSE RODRÍGUEZ 
   Dª. YOLANDA VIEIRO CEBEIRO 
   D. XESÚS CASTRO BLANCO 
(Intervención telemática) Dª. MARÍA BEGOÑA GONZÁLEZ PICANES 
   D. JESÚS GONZÁLEZ CORBELLE 
                            
Secretaria  Dª. MERCEDES PEREIRAS CALDELAS 
 
Na casa do Concello de Vedra, sendo as vinte e unha horas do día vinte e un de maio de dous 
mil vinte e cinco, baixo a presidencia de D. Carlos Martínez Carrillo, reúnese en sesión 
ORDINARIA o PLENO DO CONCELLO, figurando os membros do mesmo ao comezo desta 
acta. 
 
Declarado aberto o acto pola Presidencia seguidamente pasan a tratar os asuntos incluídos na 
seguinte 

ORDE DO DÍA 
 

1º.- Aprobación, se procede, de acta de sesión anterior (30/04/2025). 
 
Dáse conta da acta da sesión plenaria ordinaria que se aproba por unanimidade dos asistentes. 
 
2º.- Contestación ás preguntas formuladas en plenos anteriores. 
 
-- Ás preguntas formuladas polo Sr. Pose, do BNG, a Presidencia contesta: 
 
1º.- Sobre a pista que baixa dende a destilería ata Caxaraville quede arranxada nunha situación 
razoable, di que é un rogo. 
 
2º.- Respecto ás analíticas mensuais das augas de consumo municipais e a análise completa 
anual dos últimos cinco anos, que teñen que estar arquivadas no concello de acordo co Real 
Decreto sobre calidade de augas de consumo do 2003, e posterior modificación no 2016, a 
Presidencia di que agora mesmo está vixente o R.D. 3/2023, que substitúe o que sinalaba. Unha 
das cuestións que trouxo ese real decreto, en virtude da transparencia, é o feito de facilitar o 
acceso aos boletín de auga de consumo dos concellos aos cidadáns na plataforma SINAC 
(Sistema de información nacional de augas de consumo). Pode entrar nela, e na rede de 
abastecemento municipal de Vedra, na pestana “Calidade das augas” é onde aparecen as 
analíticas. 
O Sr. Pose, do BNG, di que independentemente diso, o concello ten que ter esa documentación 
presente e arquivada. Está obrigado a tela. Volve solicitar ao grupo de goberno esa 
documentación. 

3º.- Sobre o resto das analíticas de augas públicas relacionadas co concello dos últimos cinco 
anos que estean fóra do real decreto antes mencionado, a Presidencia di que o que hai dos 
últimos anos, son análises dalgunhas fontes a petición dos veciños, como foi o caso de Outeiro 
en Vilanova; analizáronse tres fontes (Vista alegre en Santa Cruz, Silvaescura e outra en Ponte 
Ulla). As tres dan como non potables. Agora analizáronse outras co tema do pozo en San 
Miguel. 
 
O Sr. Pose, do BNG, di que independentemente de que deran como non potables, solicita as 
analíticas, porque quere saber porque son non potables (pode ser que sexa porque son moi 
ácidas, porque teñen e coli ou porque teñen pesticidas. Solicita novamente esas analíticas. 
 
A Presidencia informa de que chegaron no día de onte as analíticas de nove vivendas arredor do 
pozo de San Miguel, e analizando se tiñan restos do pesticida, as analíticas deron todas ben, o 
cal é unha boa nova. 
 
Pasaranlle esa información a Aguas de Galicia para que determine onde pode estar o foco 
 
-- Ás preguntas formuladas por dona Begoña González, do PSdeG-PSOE, a Presidencia 
contesta: 
 
1º.- Sobre cantas prazas vacantes quedaron na Escola Infantil Municipal, a Presidencia di que 
entraron todos os de Vedra. 
 
Na aula de 0-1 anos, hai catro prazas ocupadas e agora mesmo hai tres libres e unha de reserva. 
A aula de 1-2 anos, que son trece prazas, está completa. 
A aula de 2-3 anos, que son vinte prazas, está completa. 
A aula mixta, de 1-3 anos, hai quince prazas das cales oito están ocupadas. Isto é, hai agora 
mesmo cinco libres, máis dúas que teñen que deixar en reserva. 
 
Había tres solicitudes de persoas que non eran de Vedra, que xa están incluídas nos datos que 
acaba de dar, que xustificaron que solicitaron noutro lugar e non tiñan praza, e hai que darlle 
praza na Escola Infantil Municipal. 
 
Hai unha de Boqueixón que non se admitiu, pero é porque Boqueixón aínda ten o prazo aberto e 
teñen prazas libres. 
 
6º.- Rogos e preguntas. 
 
-- O Sr. Pose Rodríguez, do BNG, pregunta: 
 
1º.- Solicita que se revise o sistema de streaming de gravación dos plenos porque non se escoita 
ben.  
 
2º.- Pregunta se o vehículo no que circula o concelleiro de obras dende hai uns días, é persoal ou 
pertence ao parque móbil municipal. 
 
3º.- Hai uns días, pais e nais foron solicitar o servizo de madrugadores para o ludoverán ao que 
se lle deu publicidade no boletín municipal do concello. A esas persoas que o foron solicitar, as 
traballadoras municipais das que depende o servizo dixéronlle que este verán non habería 
servizo de madrugadores. Está convencido de que as traballadoras están equivocadas. 
 
O feito de que o PP arruíne o concello, non quere dicir que as persoas obreiras e as máis 
vulnerables que necesitan, para poder ir traballar, deixar os fillos a cargo da ludoteca no servizo 
de madrugadores, teñan que pagar a súa incompetencia. 

De ser un erro, solicita que se inicie o período de matrícula. 
 
De ser certo, esixe que se recupere o servizo de madrugadores no ludoverán. Non é normal que 
se lle dea publicidade e logo non se preste o servizo. 
 
Se é necesario o grupo de goberno pode baixar os seus soldos. Baixaron os ingresos debido á 
baixada de habitantes propiciada pola incompetencia do grupo de goberno; logo baixen os 
soldos, devolvan o coche do concelleiro, deixen de pagar tres ou catro mil euros para facer 
propaganda municipal e recuperen o servizo de madrugadores do ludoverán. 
 
-- Dona Yolanda Vieiro, do BNG pregunta: 
 
1º.- Está sorprendida porque un ano quedan moitos nenos e nenas fóra da Escola Infantil 
Municipal, e ao ano seguinte quedan prazas libres. Pregunta se iso é porque xa os veciños 
pensan que non vai haber prazas e vaian a outras garderías. 
 
2º.- Pregunta en que estado está agora mesmo o contrato do SAF, porque rematou a finais de 
ano o contrato coa empresa e non houbo novas de que se renovase, as traballadoras teñen certa 
preocupación polas súas condicións e tampouco ten claro cando se vai licitar un novo contrato. 
 
-- O Sr. Castro, BNG, roga que se coloque un espello na pista de Lombaos, para mellorar a 
seguridade viaria 
 
-- O Sr. González, do PSdeG-PSOE, pregunta: 
 
1º.- Está habendo queixas por parte dos veciños polo servizo de madrugadores e a ludoteca. 
Espera que se solucionen nestes días, antes de comezar a tempada estival. 
 
 
Conclúe ao fío das vinte e unha horas e quince minutos. 
 
 
 


